
U N A M U N O A L A L O R O Ñ O , 
N O R O T E D A L E N A G O ? 

O A R P E N A : 

Guk errurik eduki gabe, "Unamuno ala Loroño..." idazlanaren zati 
bat argitaratu gabe gelditu zan. Au dala-ta "ZERUKO ARGIA"'ren 15'ga-
rren zenbakian, Garagarrilla'ren 9'an, agertu zan San Martin jaunaren ar-
tikuluari etzaio zenbait lekutan zuzen-iritzi. 

Egoera arrigarri onetan, erriak, 
populuak —Erroman ogia ta zir-
koa eskatzen zuan populuak be-
zela—, futbolistak eta ziklistak 
jainkoki biurtu ditu, ta aur, gaz-
teri eta zenbait gizon eldu eta 
gandulen buruetan, Einstein, 
Teilhard de Chardin, Sédov, 
Freud eta orrelako gizonen or-
dez, Di Stefano, Kubala Baha-
montes, Anquetil eta orrelakoak 
dabiltzate aoz-ao. Bestelako gi-
zon ospetsurik munduan ez balitz 
bezela. 

Giro orrek ekarri du filosofo 
aundi bati oroipena ukatzea eta 
oraindik bizi dan, baserritar bati 
eskeindu naia. Baserritarra dala-
ko egingo balieke monumentu 
ori, gaitzerdi —iñor gogoratzen 
ez bada ere, eurak, besteak ogia 
jateko garia ereitzen dutenak iza-
nik, nekazari bezela, orrenbeste 
ta geiago merezi dute—, baña 
okerrena da, ez diela egiten bere 
lan nekegarriaren oroitzapenez, 

jolas batean txapeldun izatearren 
baizik. 

Gauzak nola biurtzen diran. 
Orrela, Di Stefano-k irratiz kan-
tatu bear zuan batean, ezagun 
batek, arriturik esan zidan: 
«Futbolista bikain au, almen 
aundien jabe dek. Ez nian uste 
orren kantari ona zanik». Orduan 
nion: «Bai, a3a dek, ta gañera 
Kubala izango omen dek, pianoa 
joaz, laguntzalle». Arentzat Di 
Stefano bat bakarrik zan mun-
duan. 

Arestian esan dedan bezela, zi-
bilizatuz sartuko gera zentzu-
nean. Joanes XXIII-garrenaren 
azkenengo enziklikak asko lagun-
duko digu. Unamuno-ren ideak 
oraindik etsai asko dituzte, pen-
tsamen desberdiñak errespetatzen 
ez genekielako. Jokabide ori zea-
ro bukatzeko bidean dago. Asko 
dira oraindik konprenitzen ez du-
tenak, baña munduko pakeak es-
katzen duan jokabidea da. Len-

go batean, komentu batean bu-
ru dagoan monja batek esan 
omen zion nere adiskide bati: 
«Oraingo Aita Santu au zerbait 
erotua ez ote dago gero?». Baña, 
Joanes XXIII-garrenak ondotxo 
daki zertan diarduan. Bea, Ale-
mania-ko kardenalak ederki esan 
zuan bezela: «Egiarentzako be-
netako ta zentzunezko maitasu-
nak beartzen gaitu gure jakin-
tzaren mugak gogoan izatera eta 
baita besteak ikusten duten agia-
ren alderdi ona ikustera, guretza-
ko benetako egitzat artu deguna 
ukatzeke.» 

Alkarrentzat eramangarriagoak 
izan bear gera, ta Unamuno ba-
ten jakituria gure gañetik dagoala 
sinistu. Baña, uste det, ortarako, 
Iñurritzak bere liburuaren itzau-
rrean dion bezela: «Unamunoren 
akarrak suntsituko ba'ditugu, 
guk aberastasun gutxiago bear, 
eta... zentzun geiago!» 

J. San Martin 


